
    
    
ԱՆԴԱՍՏԱՆԱՆԴԱՍՏԱՆԱՆԴԱՍՏԱՆԱՆԴԱՍՏԱՆ    Դանիէլ Վարուժան 
 
Արեւելեան կողմն աշխարհի  
Խաղաղութիւն թող ըլլայ.... 
Ո՛չ արիւններ, քրտինք հոսին  
Լայն երակին մէջ ակօսին 
 
Արեւմտեան կողմն աշխարհի 
Բերրիութի՛ւն թող ըլլայ.... 
Ամէն աստղէ ցօղ կայլակի  
Ու ամէն հասկ ձուլէ   ոսկի. 
 
Ու երբ հնչէ կոչնակն ամէն գիւղակի 
Օրհներգութի՛ւն թող ըլլայ: 
 
Հիւսիսային կողմն աշխարհի 
Առատութի՛ւն թող ըլլայ.... 
Ոսկի ծովուն մէջ ցորեանին 
Յաւէտ լողայ թող գերանդին 
 
Հարաւային կողմն աշխարհի 
Պտղաբերում թող ըլլայ.... 
Ծաղկի՛ մեղրը փեթակներուն 
Հորդի գինին բաժակներուն 
 
Ու երբ հնչէ կոչնակն ամէն գիւղակի 
Օրհներգութի՛ւն թող ըլլայ: 
----------------------- 

